
Nafarroa, Espainiako beste autonomi
erkidegoak bezala, Estatuko lege orokorren
arabera gobernatzen da. Baina Nafarroan
baditugu, horiez gain, beste lege berezi

batzuk, Nafarroarako baizik balio ez
dutenak. Nafarroako Foruak dira.

Nafarroako Forua edo Foruak deritza
Nafarroan indarrean ditugun lege
propioen multzoari -politikoak, zibilak,
administratiboak edo ekonomikoak.

Foruq?

Lege sistema berezi hau zuzenean
Nafarroak Erdi Aroan zuen lege siste-
matik heldu da, erresuma independentea
zenean, bere gobernamendurako arau
propioak zituena.




Foruaren jatorria
eta berezitasuna

Jatorriz, Foruak idatziz jaso zituen
erresuma eratu baino lehen baskoiei,
Nafarroako jatorrizko bizilagunei,
bizimodua arautzen zieten ohiturak.

Nafarroako Forua, hortaz, Monarkia
baino zaharragoa da. Horrek garrantzi
handia du gure legeon ezaugarri
ardurako bat ulertzeko: Europako

beste erregeek beren

lege horien menpe; Nafarroako erregeak,
berriz, forua begiratuko zuela zin egin
behar zuen erregetuko bazen. Zin hori
Isabel IT.aren erreinaldiraino eskatu
zitzaien Nafarroako erregeei.

Forua, bada, ez zuen inork eman edo
erauki, ez Nafarroako erregeck, ez
Espainiakoek ez Estatuak. Forua
Nafarroak eta aldian aldian botere

menpekoei legeak
eman bai baina
berak ez zeuden

gorengoa edo subiranoa daukanaren
arteko itun baten fruitua da, hura erregea
izan ala Estatua.

NAFARROAKO ERRESUMAREN SORRERA

Gero Nafarroako erresuma izango zenaren jatortia bi buruza
gi-leinuren inguruan garatzen da IX. mendean: batetik Irufieko
Enekotarrak, Eneko -qoitizenez Arista- bezalako errege erdi
legendarioekin; eta bestetik Banu Qasi delako familia
musulmana hegoaldean. Bi leinuok sendoki loturik zeuden
elkarrekin ezkontza bidez eta elkar laguntzen zuten beren
askatasunari eusteko borrokan; Iparraldean frankoen uztarritik
eta hegoaldean Kordobako musulmanen uztarritik libre
irauteko.

Hartara, Mendialdeko eta Erdialdeko baskoiek eta Erriberako
musulmanek libre irautea lortu zuten.

Ordurako, jende haiek beren arbasoengandiko ohiturak
aplikatzen zituzten beren artean gobernatu eta liskarrak
ebazteko, ohitura horiek, haien artean, lege-indarra baitzuten.
Baskoi zaharren ohiturazko arau horiek, idatziz jarrita, Forua

osatuko zuten gero batean.

Naftarroako Foru
Qrokorra

Erregegaia erregetzen
Nafarroako gorteen
bilkura batean

ISABEL Il.a.
Bere aita Fernando Vll.arengandik
hartu zuen erregetza (1833). Hartarako,
errege horrek Lege Salikoa abolitu zuen,
zeinak agintzen zuen emakumeak ezin zirela

etregina izan. Abolitze horren ondorioz karlistak
matxinatu ziren. Karlistak ziren Karlos Maria
Isidro, Fernando Vll.aren anaia eta ordu arte
oinordeko legitimoa zenaren aldekoak.
Ondotioz, lehenbiziko karlistada sortu
zen, espainolak eta bai nafarrak ere
sakonki zatitu zituena.

Fernando Vil.a,
Francisco de Goyak
erretrataturik

Teobaldo |.aven zigiluak

NAFARROAKO FORU OROKORRA

Teobaldo l.a erregearen garaian (1264-1253), Nafarroako
Foru Orokorraren lehenbiziko bertsioa eratu zen, orduan
Nafarroan indar zuten lege ohiturazko guztien bilduma
egiteko. Behin betiko testua XIV. mendearen hasieran finkatu
zen eta Nafarroako Erresumaren nolabaiteko konstituzio
politikoa zen.

Besteak beste gai hauek arautzen zituen:

e Erregeqaia erregetzeko prozedura: nobleek ezkutu baten
gainean altxatzen zuten, eta erregeak nafarren foruak
begiratzeko zina egiten zuen.

Bakea eta gerra nola egin.

Berme prozesalak, zigorrak eta penak, eta zenbait arau
zibil ere bai.

Erregearen botereak justizia partitzeko zer muga zituen.
Nafarren betebehar militarrak.

Koroa jaraunsteko arauak: seme edo alaba primua zen
erregeqai, sexu bereizkuntzarik gabe.

1512
Nafarroa Gaztelari
eratxeki

1512an Nafarroak bere independentzia galdu eta Espainiako monarkia
sorberriari eratxiki zitzaion. Nafarroak armen indarrez Gaztelarekin bat
egin bazuen ere, ez zen erresuma gisa desagertu. Espainiako erregeek zin
egiten zieten Foruei, Nafarroako Gorteek bilkurak egin zituzten aurrera ere
eta Erresumaren Diputazioak segurtatu zuen Nafarroaren biziraupena.

Nafarroak XTX. mendeko erdira arte eutsi zion erresumatasunari eta lege
propioak emateko gaitasunari; orduan, izan ere, Foru Sistemaren eraldaketa
sakona sinatu zen Estatuarekin: 1841eko Lege Ttundua.

1841eko
Lege Itundua

Lege honen bertutez, Nafarroa gauza askotan Espainiako
beste lurraldeekin berdindu zen: Erregeordearen kargua
ezeztatu, bere gorte eta auzitegi propioak desagertu, eta
Ebroko aduanak Frantziako mugara aldatu ziren.

Hala ere, Diputazioak zenbait gobernu-funtziori eutsi zien.
Bere aurrekontuak onesten zituen eta honako eskumenak
zituen:

Bide eta errepideak egin eta mantentzea.
Mendi eta oihanak antolatu eta zaintzea.
Osasuna.

Hezkuntza.

Kultura.

Ondare historiko-artistikoa babestea.
Industria garatzea.

Nekazaritza, abeltzaintza eta abar bultzatzea.



KONTRAFORUAK

Kontraforua da Erregek nahiz Estatuak foru
zuzenbidearen kontra egindako lege-haustea. Nafarroa
Gaztelari eratxeki zitzaionetik gobernu zentral quztiak
eginahalean saiatu dira Nafarroako foru eraentza
Estatuko eraentza orokorrarekin berdintzen. Hala ere
Diputazioek arrakastaz buru egin diete beti Nafarroako
legeak urratzeko saio horiei.

Kontraforuen historian aipagartia da Gamazada
delakoa. Ogasun Ministroak, Valentin Gamazok, 1893an
nahi izan zuen Nafarroako zerga autonomia ezeztatu
eta Estatuaren zerga orokorrak ezarri. Nafarroa osoa
hortaz bere Foru Diputazioaren inguruan bildu,
minhistroa 1896an dimititzera behartu eta forua bere
hartan atxikitzea lortu zuen.

Kontraforu haren oroigarri, lruheko Foruen
Monhumentua eraiki zen herri-bilketa baten bitartez.

FORUAREN
Forua

Hobeagotzeko
Legea

Foru eraentza honek, Gobernu zentralak inoizka
abolitzeko eginahala egiten bazuen ere, 1982ra
arte iraun zuen, orduan Forua Hobeagotzeko
Foru Legea sartu baitzen indarrean,
Estatuarekiko itun berria baita. Itun berri hori
Francoren diktaduraren ondotik Forua 1978ko
Konstituzioak Espainian ezarritako errealitate
autonomiko eta demokratiko berrira moldatu
beharretik sortu zen.

Foruaren Hobekuntzak bermatu egiten du Foru
Eraentzaren jarraitasun historikoa. Nafarroa Foru
Komunitate deitzeak berak argi eta jakinaren
gainean markatzen du beste erkidegoekiko
diferentzia, horiek autonomi erkidegoak baitira.







Nafarroako Foruen Monumentua parte batean herri bilketa
baten bidez finantzatu zen. Hartarako 25 zentimo eta 25 pezeta
arteko emaitzak onartu ziren, Monumentua egiteko azkenean
Manu;;l Martinez de Ubago afrutekto iruindarraren proiektua
hau;atu-zgn ctanahiz eta XIX. mendearen bukaeran hasi zen
altxgtzen, (4 zen 1903ra arte baizik bukatu.

Nafqrrogko
IhStityzioqk

Ahotan hartu dugun Foru
Zuzenbide hau zenbait
instituzio bereziren jatorria
da, konparazio: Nafarroako
Parlamentua edo Gorteak,
Nafarroako Gobernua
edo Foru Diputazioa,
Nafarroako Gobernuaren
Lehendakaria, Justizia
Auzitegi Gorena eta
Kontuen Ganbera,
Nafarroako Kontseilua
eta Arartekoa.

Nafarroako
Foru parlamentuaren
bilkura

Cantabria NAFARROAKO

: FORU KOMUNITATEA
sturiasko (
rintzertia

Gaztela Ettioxa

eta Leon Katalufia

Madrllgéh
: erkldegoé

» Balear
» uharteak

Kanariak

. Ceuta . ) .( J

Melilla

Autonomien
wapda

Nafarroako Parlamentua
edo Gorteak

Parlamentua nafar herriaren ordezkari da. Berrogeita
hamar kide ditu, Parlamentari taldeetan antolatuak. Talde
horiek Alderdi eta Koalizio politikoen ordezkari dira.

Besteak beste honako funtzioak ditu:

Foru legeak egitea.

Nafarroako aurrekontuak eta kontuak onestea.
Nafarroako Gobernuari ekimenak proposatzea.
Nafarroako Gobernuaren ekintzak kontrolatzea.
Estatuaren aurrean Nafarroako interesak defendatzea.
Nafarroaren ordezkari joanen den senadorea
hautatzea.



ZANGOZA

LIZARRA
ERRIBERRI

TUTERA
L

MERINDADEAK

Nafarroako bost merindadeak (Irufia, Zangoza,
Lizarra, Erribetri eta Tutera) bere lurraldeko
banaketa administratibo tradizionalak dira. XIV.
mendean ezarti ziren, nahiz eta orduan
bat gehiago zegoen: Bortuez Haratakoa
hain zuzen, gaur Frantziako lurraldean.

Metio bat zuten buru (hortik merindade
izena): Erregeak kargua ematen zion gaizkileak
harrapatu eta zigortu, Erregeren errentak
kobratu, lurraldearen defentsa antolatu eta

desordenuak eskuperatzeko.

Merindadeak Foruaren Hobekuntzan aipatzen

dira Nafarroako lurralde banaketa gisa, baina

gaur equn ez dute antolamendu politikorik eta
ez eskumenik.

Parlamentuaren osacra
eskainuak (, 2003ko azken
Wauteskundeen arabera

Nafarroako Foru
Parlamentua, lenen
entzutegien e9oitza

Natfarroako Gobernua
edo Foru Diputazioa

Foru Diputazioa Nafarroa gobernatzeko
organo tradizionala izan da. Demokrazia
ezarri arte, Diputazioak zazpi diputatu
zituen, merindadeen ordezkari zirenak
(ikus Merindadeak laukia).

Gaur egun Foru Diputazioa ez da
gehiago merindadeetan hautatutako
diputatuen biltzarra. Nafarroako
Gobernuko Lehendakariak izendatzen
du etalehendakariak berak eta gehienez
bederatzi kontseilari edo diputatuk
osatzen dute.

Diputazioaren eginkizuna legeak
betearazi eta Nafarroako administrazioa
zuzentzea da.

Kontseilariak gobernu bateko ministroak
bezalakoak dira, eta bakoitzak Administrazioko departamentu bat edo gehiago
zuzentzen du. Departamentu horiek ez dira beti berberak izaten, batzuetan
gobernuek departamentu batzuk kendu, elkartu edo berriak sortu egiten dituztelako.
Hala ere, oro har, arloak beti berberak dira: ekonomia, hezkuntza, kultura, gizarte
ongizatea, kirola, gazteria, osasuna, ingurumena, industria, turismoa, herrilanak
eta garraio eta komunikazioak.




Nafarroako
Gobernuaren Lehendakaria

Nafarroako Gobernuaren Lehendakaria Parlamen-
tuak hautatzen du, alderdi politiko bakoitzak
aurkezten dituen hautagaietatik.

Lehendakariak, behin kargutu ondoren, Gobernuko
Kontseilariak edo diputatuak izendatzen ditu.

Parlamentuaren aurrean bere kudeatzearen erantzule

da eta Parlamentuak zentsura mozio baten bidez
dimisioa eskatu diezaioke.

Justizia
Augzitegi Gorena

Nafarroako Justizia organo gorenekoa da.

Erregeak izendatzen du, bost urtetarako, auzitegi
honen burua, Epaile Boterearen Kontseilu Nagusiak
proposatuta.

Kontuen 4,
Ganbera

Nafarroako Erresumaren Erdi Aroko
instituzioa da. 1980an berrezarri zen Foru
Diputazioaren kudeaketa ekonomikoa
kontrolatzeko eta Parlamentuari ekonomia
eta finantza gaietan aholku emateko.

Foru Parlamentuak izendatzen du Kontuen
Ganberako lehendakaria.

Nafarroako udal
instituzio bereziak

Nafarroako jendeguneak antolatzeko, administrazio erabide asko daude: udalak,
kontzejuak, ibarrak, zendeak eta abar.

Udalerriak. Lurralde batek eta bertan erroldatuta dauden biztanleek osatzen dute,
eta bai udal batek ere hura administratzeko. Nafarroan 272 udalerri daude.

Kontzejuak. Udalik gabeko herriak dira, lurraldea, jurisdikzioa eta ondasun propioak
dituztenak eta udalerri baten menpe daudenak.

Ibarrak. Herri konfederazio txikiak dira, ondasun, larre, karga eta armarriak komun
eta udal eta alkate bakarra dituztenak. Gehienak Nafarroako Mendialdean daude.

Zendeak. Ibarrak bezala zendeak ere herri txikien elkarteak dira, zendeaburu den
udalerri baten inguruan. Gaur egun bost zendea daude, denak Irunerrian: Antsoain,
Ttza, Zizur, Galar eta Oltza.

Elkarte tradizionalak. Batzuek mendeak dituzte: zenbait udal, herri eta hirik osatzen
dituzte elkarteak beren herri-baliabideak ustiatzeko. Adibidez Zaraitzuko Junta.

Mankomunitateak zenbait zerbitzu komun emateko herri elkarteak dira, adibidez
ur horniketa eta zabor biltze eta tratatzea. Irufierriko mankomunitateak eskualdeko
herri garraioa ere antolatzen du.

Aduana: Herrialde baten kostetan eta
mugetan egoten diren bulego publikoak,
salgaien sarrera-atererak kontrolatu eta
haien gaineko zergak kobratzeko ardura
dutenak.

Autonomi Erkidegoa: Espainian 1978ko
Konstituzioak ezarri zituen adminis-
trazio banaketa autonomia politikoz
hornituetako bakoitza.

Baskoiak: Erromatarrak iritsi zirenean
gaurko Nafarroaren lurraldea gutxi gora
behera hartzen zuen herria edo tribua,
baina ez erabat, Errioxa eta Huescako zati
bat ere hartzen baitzuten.

Demokrazia: Herritarrek gobernariak
epez epe hautatzen dituzten antola-
mendu politikoa.

Diktadura: Diktadore baten goberna-
mendua, hau da, botere osoa beretzat
duen eta egiten duenaz inoren aurrean
erantzuten ez duen gobernari batena.
Diputatua: Espainiako Gorte oroko-
rretako biltzarkidea edo parlamentaria.
Errege errentak: Erregeak bere ondasun-
etatik ateratzen duen dirua.

Erregeordea: Erregearen ordez boterea
erabiltzeko eskumena zuen pertsona.
Erdi Aroko Nafarroan Erregeordeari
gobernari edo Erregeordeari gobernari
ere esaten zitzaion. Konkistaren ondotik
Erregeordea Espainiako Erregearen
ordezkoa zen Nafarroan.

Errolda: Herri bateko zuzenbidezko
biztanleen zerrenda.

Hautagaia: kargu, dignitate edo ohore
baterako hautatzea nahi duena.
Koalizio politikoa. Alderdi politikoek
xede baterako egiten duten elkartea,
askotan hauteskundeetara aurkezteko.
Konstituzioa: Estatu baten oinarrizko
legea, beste lege guztien iturburua dena
eta herriaren antolamendu eta
konbibentziarako arau funtsezkoak
ezartzen dituena.

Zted19

Monarkia: Estatuko Burutza familia jakin
bateko kide batek (errege edo erregina)
herentziaz hartzen duen eraentza
politikoa. Gaur Espainia monarkia
parlamentarioa da, zeinean Erregeak
Estatuaren ordezkaritza beste funtziorik
ez duen eta egitezko botererik ez duen,
subiranotasuna herriarena baita eta
Parlamentuaren bidez gauzatzen baita.
Nafarroa Beherea: Aitzina Nafarroako
Erresumak Pirinioez haraindian zuen
lurraldea, gaur Frantzian dagoena.
Nafarroa Erresumaren Diputazioa:
Nafarroako Erresumaren Gorteek izen-
datzen zuten batzordea, erabakitzen
zituztenak betetzen zirela begiratzeko.
Nafarroako Foru Diputazioa edo
Nafarroako Gobernua. Nafarroako
organo betearazlea, hau da, boterea
erabiltzen duena; Gobernuko Lehenda-
kariak izendatzen ditu Gobernuaren
foru kontseilariak edo diputatuak.
Nafarroako Gorteak: Nafarroa zaharreko
gizarte taldeak Erregearen aurrean
ordezkatzen zituen parlamentu modua.
Gaur Foru Parlamentuari deritza horrela.
Ondarea: Pertsona natural edo juridiko
batenak diren ondasunen multzoa.
Udala: Herri bat administratzen duen
korporazioa, alkate batez eta zenbait
zinegotziz osatua.

Zentsura mozioa: Oposizioak alkate edo
gobernuburu baten kontra egiten duen
dimisio eskaera, botoen gehiengoa lortuz
gero alkate edo buru hori kargua utzi eta
hauteskunde berriak deitzera behartzen
duena.

Zerga: estatuari ondasun baten, jarduera
baten edo errenta baten gainean pagatu
behar zaion diru kopurua, herritarren
premiak asetzeko erabiltzen dena.
Zuzenbide ohiturazkoa: Aurreko ohitura
eta usaia idatzi gabeetan oinarri duen
zuzenbidea.

BETE ETA AURKITU

Bete itzatzu puntu batez markatuta dauden tokiak eta esaldi altxatua azalduko da.

HITZ ALTXATUA

Aurki ezazu non den "Foruak" hitza estatua honetako hitz matazan.

JARDUERA. TESTU BAT IRAKURRI Chipi-Txapa sipUMA G

» Azpimarra itzazu testuan gaur erabileran ex dauden hitzak.

n Esan ezazu zein hitz dagozkion, testuan, erregearen zinari.

n Iker exazu non dagoen altxaturik Nafarroako erregeek zin egiteko erabiltzen

zuten ebangelarioa, eta non erregeak koroatzean eta Nafarroako Gorteak

biltzen zirenean buru izaten zen Santa Maria la Realen irudia.

NAFARROAKO ERREGEAREN PROKLAMAZIOA

Erregeak, ezkutuan altxatu baino lehen, gurutzearen eta ebanjelio
santuen gainean zin egin behar du bere mendekoen eskubideak
begiratuko dituela, foruak hobetuko dizkiela beti eta ez makurtuko:
indarrak desegingo: bertako gizonekin partituko dituela lurreko
ondasunak, giza-aberatsak izan, zaldunak, kapareak edo bestelako
gizon onak, eta ez arrotzekin. Eta erregea atzerrikoa bada, ez du atzerri
horretatik bost gizon besterik ekarriko hemen gobernatu edo justizia
partitzeko, eta ez bere zerbitzurako ere. Ez duela gorterik bilduko
Erresuma honetako aberatsen oniritzirik gabe, eta ez duela beste errege
edo erregina batekin ez gerrarik ez meniarik eginen eta ez beste egintza
sonaturik edo erresuma-bahitzerik hamabi giza-aberatsen edo lur
honetako hamabi jakintsu zaharrenenen aholkua entzun gabe. Zigilua
izanen duela bere aginduak emateko eta bere bizialdiko diru bermatua
eta alferiza eta errege estandartea. Erregearen altxamendua Aita Santu,
Artzapezpiku edo Apezpiku egoitza batean eginen da; erregeak gau
osoan beilatu, meza entzun elizan, purpura eskaini, dirua eman eta
komekatu behar du. Altxamenduan, Giza-aberatsek bere ezkutuaren
gainean jasoko dute eta denek Real, Real, Real oihu eginen; orduan,
erregek barreia dezala bere dirua jendearen gainean ehun sosetaraino,
eta berak esteka dezala gerrian bere ezpata, gurutzearen itxurakoa,
seinaletako ez duela lur gain honetan bere gainekorik aitortzen.
Erregearen altxamendua Iruneko Santa Marian eginen da.
Erresumaren zina hamabi giza-aberats edo jakintsuek eginen dute;
eta gurutzearen eta ebanjelio santuen gainean zin egin behar dute
Erregea eta Erresuma defendatuko dituztela eta lagun eginen diotela
foruei leial eusten. Berehala esku-muina eginen diote.

J. Yanguas y Miranda-ren Diccionario de los Fueros liburuko "Rey”
artikulutik hartua (76. orr.).




BETE ETA AURKITU

Descubre las 6 “Cikas” entre los personajes.

ANTZAK ETA DIFERENTZIAK

Bila exazu zer antz eta zer diferentzia dauden bi estatuen artean eta iker ezazu beren sinboloen

esangura.

Frantses iraultzaz geroztik
Askatasunaren kontzeptua maiz
irudikatu izan da emakume baten

itxuran, antzinako Erromatar
matronak bezala jantzia. Hiri askotan
eraiki dira harez geroztik halako
estatuak baina sonatuena sequr aski

New Yorkeko Libertatearen

Estatua izanen da. Frantziak
erregalatu zien Estatu Batuei, haien
independentziaren mendeurrena
ospatzeko(1776). Orduz geroztik,
Libertate eta Demokraziaren sinbolo
unibertsal handienetakoa

bihurtu da.



Chipi-Txapa BILDUMA &AL

Foruen Estatuak ere badu
zetikusia libertatearekin,
Gamazada gertatu ondoren eraiki
baitzen, gertatutakoaren
oroimena iraunarazteko eta
ondorengo belaunaldiek ere seqi
zezaten Foruak eta nafarren
askatasuna defendatzen, beren
barrengo kontuei dagokien
quztian.



Ezagutu Nafarroa

c
o,
<
M
By
opi
o
ori
L=
)

=
2
=
M

(0)



	Inicio
	Ayuda
	Búsquedas
	Índice Cronológico
	96
	97
	98
	99
	00
	01
	02
	03
	04
	05

	Índice Alfabético
	A-G
	H-O
	P-Z


